
Minuti tal-Laqgħa Nru 038 li nżammet nhar it-Tnejn 5 ta’ Mejju 2014 fid-9 ta’ filghodu 
fl-Uffiċċju Amministrattiv tal-Kunsill Lokali Ta’ Kerċem. 
 
Preżenti: Alfred Stellini  Chairperson Kumitat Amministrattiv  
  Joseph Mizzi  Membru Kumitat Amministrattiv 

Maria Stellini  Membru Kumitat Amministrattiv 
  Louis Cassar  Membru Kumitat Amministrattiv 
  Carmen Bellamy  Membru Kumitat Amministrattiv 
   

Marianne Sagona Segretarju Eżekuttiv 
 
Skuzat:     Mario Azzopardi Sindku 
 
1 Talba:   
 
Ic-Chairperson qal it-talba u ta bidu għal-laqgħa.   
 
3 Minuti:  
 
Ġew moqrija l-minuti ta’ l-aħħar laqgħa u wara konsiderazzjoni, ġew approvati u 
ffirmati miċ-Chairperson u s-Segretarju Eżekuttiv. 
 
4 Korrispondenza 
 
Peress li l-korrispondenza kollha ntbagħtet bil-posta elettronika, din għaddiet bħala 
moqrija. 
 
5 Premier tal-Film mehud f’Santa Lucija 
 
Ic-Chairperson gharraf lill-membri li se jsir il-Premier tal-film li nhadem fl-inhawi ta’ 
Santa Lucija.  Is-Sra Esther Bajada, Direttur fil-Ministeru tat-Turizmu, avvicinat lis-
Sra Carmen Bellamy sabiex saret l-istedina.  Il-Kumitat qabel li jipprovdi s-siggijiet u 
d-dekorazzjonijet tal-post mill-Ghaqda ta’ l-Armar, tinghata tazza nbid u jsiru ftit 
appetizers.  Ic-Chairperson diga’ tkellem ma’ Cassar Camilleri sabiex inhallsu nofs l-
inbid li jintuza li gie kkalkulat li jitla’ madwar €50.  It-tazzi ser jaghtihomlna Gorg Borg.  
Ic-Chairperson qal li tajjeb li nibghatu l-istedina lir-residenti ta’ Santa Lucija u gie 
deciz li jsir hekk.  Il-Premier se jkun il-Hadd 11 ta’ Mejju fit-8.30am. 

6 Materji Ohra 

 
6.1 Ic-Chairperson informa lill-Kumitat illi l-kennies naddaf u qata’ l-haxix kollu u 

gabar il-gebel kollu tat-triq t’Ghar Ilma u Triq Ghajn Abdun.  Gie deciz li 
jithallas €200. 

6.2 Ic-Chairperson qal li Toni Sultana ser jaghti s-siment fi Triq Ghajn Abdun il-
gimgha d-diehla halli jehlu t-tabelli.  Ma’ dan ix-xoghol ser issir ukoll il-
bankina ta’ Dr Grech fl-istess triq.  

6.3 Ic-Chairperson kellem lil tal-GO dwar it-trinka t’Ghar Ilma.  Tal-GO qed jghidu 
li peress li t-triq kienet se ssir bit-tarmak, il-kwotazzjoni tat-trinka harget bla 
tarmak.  Ghalhekk ic-Chairperson qal li ser jitkellem mad-Direttur Portelli 
dwar dan. 

6.4 Nhar il-Gimgha 2 ta’ Mejju 2014, ic-Chairperson kellu laqgha mas-Sur Pio 
Farrugia, Assistent Direttur fid-Dipartiment ghal Gvern Lokali.  Waqt din il-
laqgha gew diskussi l-finanzi tal-Kumitat Amministrattiv fejn il-Kunsill 
precedenti, dakinhar immexxi mis-Sindku Joe Grima, kien jitlob lil-Kumitat 
kwart ta’ l-ispejjez ta’ l-attivitajiet li kienu jittellghu mill-Kunsill, bhal per 
ezempju l-Karnival u Jum Ta’ Kercem.  Gie diskuss ukoll li l-Kumitat 
m’ghandux vot ghal gonna jew ghall-kera tal-gnien jew playing field, u l-
Kunsill precedenti ukoll, kien jitlob parti mill-ispejjez ta’ dawn.  Is-Sur 
Farrugia ta l-parir li c-Chairperson jikteb ittra dwar dan it-tibdil li jixtieq jara, 
wara li jsiru l-elezzjonijiet tal-Kumitati Amministrattivi nhar l-24 ta’ Mejju u 
jinhatru l-Kumitati l-godda. 

6.5 Ic-Chairperson qal li kellem lil ta’ l-ITS sabiex jipprovdu xi student ghall-
working lunch li se jsir mal-Ministru ghal Ghawdex izda dawn mhux ser 
ikunu jistghu minhabba li jkun hemm xi ezamijiet ghaddejjin.  Ghalhekk ic-
Chairperson ser jipprova jkellem lil xi haddiehor.  

 
7 Approvazzjoni tal-pagamenti  
 
Gew approvati l-pagamenti li kien hemm pendenti. 
 
 
Il-laqgha ntemmet fl-10.20am. 


